
Geiqndaej geij ngoenz gonq,mwngz lwnh hawj gou: Dah sau iq 15bi he deng moek youq laj ranzlak, bohde bouxdog vatgud 11 aen cungdaeuz,doeklaeng gaeuq ndaej de okdaeuj,dah haenx ndaej gaeuq le, got daxbohde ndaetndaet bae. Gangj coenz vahdaih’it dwg: “Daxboh, baezlaenggou caiq mbouj caeuq mwngz doxcenglo.”Laxlawz, caengz deihdoengh seiz,boh lwg de doxceng, ndigah……Dingq aen goj neix le, gousaenqdoengh lo, gou gamjdoengh lo,miz cungj docih he nyoengx hwnjgyaeuj daeuj.Geiq ndaej:Gou bi lai seiz, mwngz cing gou,rex gou, son gou byaij loh. Mwngzcuengq fwngz gou, yawj gou byaijsoemxsoemx saxsax, riu lo. Goubauqdap mwngz, lienh le youh lienh,doeklaeng, hag rox byaij loh lo.Gou seiq bi seiz, gig lau gwn yw.Baezhaenx, aenvih mbouj gwn yw,mwngz daj gou, haj yiengh lwgfwngzyaenq youq gwnz caekhaex gou, gouswenjnga’nga. Mwngz sim’in lo, cawxbienqhingz ginhgangh hawj gou. Goubauqdap mwngz, hai bak riu lo, hoeng

dauq haujlai nanz mbouj caeuq mwngzgangj vah.Gou haj bi seiz, hwnj youwzyenzdoeg ban iq. Mwngz cing gou baehagdangz, gwnz loh mwngz naeuz“aeudingqgangj, caeuq gyoengq baengz-youx iq doxndei”. Gou bauqdapmwngz, ciengzciengz ndaej lauxsaebyaujyangz, naeuz gou gig dingqgangj.Gou caet bi seiz, hwnj siujyoz

doeg it nienzgaep, mwngz hawj gougag bae hagdangz, naeuz hawj gou aeunyinhcaen hagsib, lai gyau baengz-youx. Mwngz lau gou riengz mboujhwnj doengzhag, cungj bang goufuzsiz. Gou bauqdap mwngz, fuzsizseiz cungj siengj deuz, siengj okbaeguhcaemz.Gou bet bi seiz, youq Ciet“RoekIt”aeu ndaej“hagsib cizgiz fwnswjciengjcang”. Mwngz gig angq, naeuzhawj gou aeu caiq haenqrengz hagsib.
……Seizgan lae bae lumj raemx, baeyaep da, gou gaenq 14 bi lo, gaenqhwnj cunghyoz lo. Caiq yawj mwngz,gwnz gyaeuj gaenq miz haujlaibyoemhau.Hoeng gij gyaez mwngz cix mbouj

rox geq, lumj gij rongh haj saek,gyuemluemx gou. Hawj gou miz rengz,hawj gou raeujrub.Hojnaengz saek seiz, mwngzmbouj dwg boux baengzyoux ceiq ndeigou; saek seiz, hojnaengz gangj mboujdoxngamj, rox doxceng; saek seiz, gouhix mbouj lijgaij mwngz, saekmwh lijmbouj maij mwngz. Hoeng, mwngzciuqyiengh gyaez gou lumj gaeuq，ciuqyiengh buenx gou, dingq gougangjboq, dingq gou lwnh gij saehsaepsoiq, dingq gou gangj saehsiengsim.Mwngz youq henz ndang gou,yawj gou majhung, yawj gouciemhciemh hag rox giengiengz, hagrox gag guh saeh.Mwngz seizseiz gvensim gou,henhoh gou. Hawj gou ndaejingbaengh. Gij gyaez mwngz lumjgoengqgya, yienghhaenx naek,yienghhaenx onj, mbouj guh singdwk……Daxboh, gou rox mwngz hix miznyapnyuk, hix miz atlig, mwngz hixrox baegnaiq. Ndigah, gou caenh-liengh lijgaij mwngz. Gyayouz,daxboh! (Ganh Hauyenz)

Caencingz dwg gij gyaezceiq hungmbwk gwnz seiqgyaiq,de dwg baez diemj baez didoxcienz, hawj raeuz raeujrub.Ngoenzneix banringz, goucaeuq Cih Dan、Maj Danh daeujhagdangz, byaij haeuj daihdingseiz, dou yawjraen daxgoeng hedoeng yawj sae muengh, dedaenj aen mauh saekmok he,buh miz di gaeuq lo, daenj gouhhaizbaengz he, yawj daeuj giggeq. Daxgoeng ndaw fwngz dawzbingz raemx he, baez yawj couhrox dwg soengq raemx daeujhawj lan. Dou mbouj haeujsim,youh gangj youh riu hwnj laeuz,gou mbouj haeujeiq yawjdauqlaeng mbat he, fatyienhdaxgoeng gaenriengz dou hwnjlaeuz, fajfwngz cocatcat de hoxgij fuzsouj mbaeklae, de moixyamq hwnj mbaek lae he, cungjnaiqnueknuek, hawj vunz yawjle haemq nanzgvaq. Daxgoengyaek benz daengz ngeih laeuzseiz, miz daeg nyez he buetgvaqdaeuj, duet aeu bingzraemx ndaw fwngz daxgoeng,

gou siengj: Mbat neix ndei lo,daxgoeng hwnj laeuz mboujyungh baenzneix dwgrengz lo,daeglan de itdingh gig docihdaxgoeng. Hoeng dangqnaj gijsaeh neix dauq hawj doudoeksaet lo, daeg nyez haenxmboujdanh mbouj docihdaxgoeng, lij hat naeuz:“Hwnjlaeuz baenz menh, gou yaekhozhawq dai lo.”Yienzhaeuhcaeuq doengzhag buet magyausiz lo. Daxgoeng najmbwngmbwt, youh menhmenhroengz laeuz lo. Yawj daengzneix, ndaw sim gou lumj gyangaemz rin he, hojsouh dangqmaz.Seizneix siengj hwnj gijsaeh gyangngoenz, ndaw sim lijhojsouh. Daxgoeng gyaez lanhawj dou gamjdoengh, hoengdaeg lan haenx dauq hawjgou siengj haujlai. Daeglannyinhnaeuz daxgoeng ndiep dedwg wnggai, de couh lumj boux
“vuengzdaeq iq”, daengx ranzcungj baenq henz ndang de.Bouxboux cungj gyaez de ndiepde, de dauq mbouj simdoenghsaek di, vahsug naeuz“mboujciengx lwg mbouj rox bohmehsinhoj”, gou siengj daengz mwhde hix baenz goeng seiz, de hixmbouj siengj daeglan baenz neixdoiqdaih de ba! Gizsaed gij saehneix youq ndaw nyez dou gig laigig lai, dou wngai daj ndaw saehiq hag guh vunz、guh saeh.Daxgoeng ndiep lan ndiepdaengz gyaeuj daengz din,mbouj louz saek di. Dou aeudocih de, bauqdap de cij deng.

(haj nienzgaep Yenz Gvanh)

Haenx dwg gij saeh mboengq gonq,seizseix gou lij geiq ndaej gig cingcuj……Singhgiz roek, gou sim’angq fwtfwtokbae guhcaemz, sawqmwh dingqnyi singmeuz iq heuh“myau myau”, yi, neix dwgmiz maz saeh, gou nyeux gyaeuj baezyawj, laxlawz dwg duz meuz iq he, yawjdaeuj de dwg ra mbouj raen roen ma ranzlo. Baenzlawz guh ne? Seizneix de ndwnyouq cungqgyang loh, gizgyae miz singlunglung hai ci cienz daeuj, baenzlawzguh? Dauqdaej baenzlawz guh? Gou fwtcung gvaqbae, umj meuz iq dauq henz,gaeuq diuz mingh iq de lo, hoeng ranzduz meuz iq neix youq gyawz ne? Duzneix rox mup gij heiq ra roen ma ranz ba?Gou rubluh duzde song mbat, cuengq debyaij, hawj de gag bae ra meh de lo.Hoeng mbouj byaij geij nanz, couhdingqnyi meuz iq swenjngeungeu, goubuet gvaqbae baez yawj, laxlawz dwg geijdaeg nyez cingq aeu rin ndek meuz iq,meuz iq in dwk rouxringx youq gwnznamh, gou yawj mbouj ndaej lo, cunghwnjbae umj meuz iq hwnjdaeuj, ndaqgyoengq nyez haenx:“Sou guh gijmaz?Sim baenz doeg, meuz iq seng daeuj dwghawj sou ndek ma? Simriwx lai lo.”Gyoengqde deng gou ndaq dwknajmong liux, haemz mbouj ndaej racongh namh con roengzbae, najnding dwkngaem gyaeuj sing daemq naeuz:“Douloek lo, hoeng duz meuz neix dwg okgizlawz daeuj？”Gou naeuz:“Gou baenz-lawz rox, hojnaengz dwg byawz dajndaw rongz rib de ma neix gveng ba!”
“Yienghneix sim daiq doeg lo.”Yienznaeuz gyoengqde aeu rin ndek meuziq, hoeng gyoengqde dwg ndek guhcaemz,mbouj baenzhaenx simdoeg, mbouj dwgsiengj ndek dai meuz iq, gyoengqde roxmeuz iq mbouj miz ranz seiz, cungj naemjgeiqmaeuz, siengj ra vunz souciengxmeuz iq. Hoeng ra byawz ciengx ne, boux

he naeuz:“Meh gou ceiq gyaez meuz lo,cingq siengj ciengx duz he ne, duz neixhix haemq gyaeu, meh gou itdingh maij.”Doeklaeng daihgya gietdingh hawj ranzde ciengx.Baema le, gou naemj: Doenghduzdwg baengzyoux gyoengqvunz raeuz, gaejaenvih cihgeij maij roxnaeuz mbouj maijcouh nyinhnaeuz cungj doenghduz lawzwng mbouj wnggai lix, wnggai lai roengzngaenz roengz rengz bae baujhohdoenghduz, raeuz seizneix lij mboujrox doengh gij doenghduz haenx doiqlajbiengz caeuq vunzraeuz miz mazcozyung, danghnaeuz seizneix mboujyawjnaek, mbouj henhoh gyoengqde,daengzcog duzde mued le, ok saeh yaksaeh rwix, dou ienqhoij couh mbouj mizyungh lo.Ndigah, dou aeu daj seizneixhainduj gvensim doenghduz, baujhohdoenghduz, aeu daj swhgeij guh hwnj, dajsaeh iq guh hwnj, hawj doenghduz caeuqvunzraeuz baenz baengzyoux ndei.
(haj nienzgaep Veiz Gozvaz)

